ՏԵՂԵԿԱՆՔ-ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

1. Իրավական ակտի ընդունման անհրաժեշտությունը (նպատակը) 
ՀՀ կառավարության 28.11.2019թ․ N 1716-Լ որոշմամբ հաստատված «Պետական ֆինանսների կառավարման համակարգի 2019-2023 թվականների բարեփոխումների» ռազմավարության գործողությունների ծրագրի 27-րդ բաղադրիչի՝ «Կառավարության ֆինանսների կառավարման տեղեկատվական համակարգի (ԿՖԿՏՀ)» ներդրման շրջանակներում իրականացվելիք աշխատանքների կազմակերպման անհրաժեշտությունից ելնելով` ՀՀ ֆինանսների նախարարության (այսուհետ՝ ՖՆ) և երկփուլ գնման գործընթացի արդյունքում հաղթող ճանաչված «Հարմոնիա» հիմնադրամի (այսուհետ՝ Հիմնադրամ) միջև 20.04.2021թ. կնքվել է խորհրդատվական ծառայությունների մատուցման պայմանագիր` 259,550․400 ՀՀ դրամ ընդհանուր արժեքով։ 
2․ Ընթացիկ իրավիճակը և խնդիրները
2021թ․ պետական բյուջեում Ծրագրի 32002 «Ռուսաստանի Դաշնության կողմից Հայաստանի Հանրապետությանն անհատույց ֆինանսական օգնության դրամաշնորհային ծրագիր շրջանակներում ԿՖԿՏՀ ներդրում» միջոցառման համար նախատեսվել է 779,516.800 ՀՀ դրամ, իսկ 11008 «Ռուսաստանի Դաշնության կողմից Հայաստանի Հանրապետությանն անհատույց ֆինանսական օգնության դրամաշնորհային ծրագրի շրջանակներում խորհրդատվական ծառայությունների ձեռքբերում» միջոցառման համար՝ 50,000.000 ՀՀ դրամ:
2020թ․ ընթացքում ԿՖԿՏՀ ներդրման գործընթացում ՖՆ-ին աջակցության տրամադրման համար կազմակերպվել է խորհրդատուի ընտրության երկու փուլով գնման գործընթաց։ Նախաորակավորվել են 5 կազմակերպություններ, որոնցից  երկրորդ փուլի մասնակցության հայտ է ներկայացրել միայն մեկը՝ Հիմնադրամը։ Վերջինիս հետ, ինչպես արդեն նշվել է, 20.04.2021թ. կնքվել է ծառայությունների մատուցման պայմանագիր։
2021թ. հուլիս-օգոստոս ամիսներին Հիմնադրամի կողմից ՖՆ-ին է ներկայացվել Պայմանագրի հաշվետվությունների և արդյունքների տրամադրման ժամանակացույցով (այսուհետ՝ Ժամանակացույց) նախատեսված 1-ին փուլի արդյունքների վերաբերյալ հաշվետվությունը` հանձինս ԿՖԿՏՀ ծրագրի ներդրման կառավարման ձեռնարկի:
Հաշվետվության հաստատումից հետո, ըստ Ժամանակացույցի, Հիմնադրամին վճարվել է 25,955.040 ՀՀ դրամ՝  Պայմանագրի ընդհանուր արժեքի 10%-ի չափով:
Պայմանագրով նախատեսված 1-ին փուլի հաշվետվության հաստատումից հետո պետք է մեկնարկի 2-րդ փուլը, որի համար անհրաժեշտ է ՖՆ և Հիմնադրամի միջև կնքել 2-րդ փուլի աշխատանքներ սկսելու վերաբերյալ համաձայնագիր՝ Ժամակացույցով նախատեսված Պայմանագրի ընդհանուր արժեքի 60%-ի՝ 155,730.240 ՀՀ դրամի չափով: 
3․ Տվյալ բնագավառում իրականացվող քաղաքականությունը
Նախագծի ընդունմամբ տվյալ բնագավառում ներկայումս իրականացվող քաղաքականության փոփոխություն չի նախատեսվում:
4․ Կարգավորման նպատակը և բնույթը
Հաշվի առնելով, որ 2021 թվականին Ծրագրի 11008 «Ռուսաստանի Դաշնության կողմից Հայաստանի Հանրապետությանն անհատույց ֆինանսական օգնության դրամաշնորհային ծրագրի շրջանակներում խորհրդատվական ծառայությունների ձեռքբերում» միջոցառման համար նախատեսված գումարը (50,000.000 ՀՀ դրամ, որից 25,955.040 ՀՀ դրամ վճարվել է Հիմնադրամին), բավարար չէ Հիմնադրամի հետ 2-րդ փուլի աշխատանքները սկսելու նպատակով համաձայնագրի կնքման համար, առաջարկվում է 32002 «Ռուսաստանի Դաշնության կողմից Հայաստանի Հանրապետությանն անհատույց ֆինանսական օգնության դրամաշնորհային ծրագիր շրջանակներում ԿՖԿՏՀ ներդրում» միջոցառման համար նախատեսված 779,516.800 ՀՀ դրամից 164,606.600 ՀՀ դրամը նվազեցնել և ուղղել 11008 «Ռուսաստանի Դաշնության կողմից Հայաստանի Հանրապետությանն անհատույց ֆինանսական օգնության դրամաշնորհային ծրագրի շրջանակներում խորհրդատվական ծառայությունների ձեռքբերում» միջոցառմանը:
Միաժամանակ հաշվի առնելով այն հանգամանքը, որ 32002 «Ռուսաստանի Դաշնության կողմից Հայաստանի Հանրապետությանն անհատույց ֆինանսական օգնության դրամաշնորհային ծրագիր շրջանակներում ԿՖԿՏՀ ներդրում» միջոցառման մասով 2021 թվականին ծախսի կատարում չի նախատեսվում՝ առաջարկվում է վերոգրյալ վերաբաշխումից հետո միջոցառման դրամաշնորհի 491,928.1 հազար դրամը նվազեցնել ՀՀ 2021 թվականի պետական բյուջեի եկամտային և ծախսային մասերից, իսկ համաֆինանսավորման 122,982.10 հազար դրամը ուղղել ՀՀ կառավարության պահուստային ֆոնդ:
      5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Նախագիծը կապված է Կառավարության 2021-2026թթ. ծրագրի և ՀՀ կառավարության 28.11.2019թ․ N 1716-Լ որոշմամբ հաստատված Պետական ֆինանսների կառավարման համակարգի 2019-2023 թվականների բարեփոխումների ռազմավարության հետ: 
Նախագծն ուղղված է ՀՀ կառավարության 2021-2026թթ. ծրագրի «6.10. Պետական ծախսեր» բաժնի և ««Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին» N 1902-Լ որոշման  հավելված 1-ի ՀՀ ֆինանսների նախարարությանն 16-րդ միջոցառման և ՀՀ  կառավարության  28.11.2019թ․  N  1716-Լ  որոշման հավելված 2-ի 55 և 56 թիրախների կատարման ապահովմանը: Մասնավորապես, ՀՀ 2021 թվականի պետական բյուջեում առաջարկվող փոփոխություններն անհրաժեշտ է ԿՖԿՏՀ ներդրման աշխատանքների բնականոն ընթացքի ապահովման համար, մասնավորապես ԿՖԿՏՀ կազմում ներառվող հիմնական/լրացուցիչ մոդուլների բիզնես գործընթացների նկարագրության, ավտոմատացման նպատակով վերջիններիս վերլուծության՝ դիագնոստիկայի, վերանայման/օպտիմալացման նպատակով խորհրդատուի ծառայությունների դիմաց վճարման համար:
6․ Նախագծի մշակման գործընթացում ներգրավված ինստիտուտները և անձիք
Որոշման նախագիծը պատրաստվել է Հայաստանի Հանրապետության ֆինանսների նախարարության կողմից։ 
7․ Ակնկալվող արդյունքը
Հիմնադրամի կողմից Ժամանակացույցով նախատեսված աշխատանքների իրականացման նպատակով գումարի հատկացում:
[bookmark: _Hlk88469635]«Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտության չի առաջանա, Հայաստանի Հանրապետության 2021 թվականի  պետական բյուջեում կհանգեցնի եկամուտների և ծախսերի փոփոխության՝ 491,928.1 հազ. դրամի չափով:

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ԱՆՀՐԱԺԵՇՏՈՒԹՅԱՆ ՄԱՍԻՆ 


«Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և Հայաստանի Հանրապետության կառավարության 2020 թվականի դեկտեմբերի 30-ի n 2215-ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերի ընդունման կամ վերջիններում փոփոխություն կատարելու անհրաժեշտություն չի առաջանա:


